
VITA MERLINI

Fatidici vatis rabiem musamque jocosam
Merlini cantare paro. Tu, corrige carmen,
Gloria pontificum, calamos moderando, Roberte.
Scimus enim quia te perfudit nectare sacro
Philosophia suo fecitque per omnia doctum,

Ut documenta dares, dux et praeceptor in orbe.
Ergo meis coeptis faveas vatemque tueri
Auspicio meliore velis quam fecerit alter,

Cui modo succedis, merito promotus honori.
Sic etenim mores, sic vita probata genusque
Utilitasque loci, clerus populusque petebant :
Unde modo felix Lincolnia fertur ad astra.
Ergo te cuperem complecti carmine digno;
Sed non sufficio, licet Orpheus, et Camerinus,
Et Macer, et Marius magnique Rabirius oris
Ore meo canerent, Musis comitantibus, omnes.
At vos, consuetae mecum cantare Camenae,

Propositum cantemus opus cytharamque sonate.

Ergo, peragratis sub multis regibus annis,
Clarus habebatur Merlinus in orbe Britannus.
Rex erat et vates, Demetarumque superbis

Jura dabat populis, ducibusque futura canebat.

Contigit interea plures certamen habere

Inter se regni proceres, belloque feroci

Insontes populos devastavisse per urbes:

Dux Venedotorum Peredurus bella gerebat
Contra Guennoloum, Scotiae qui regna regebat.
Jamque dies aderat bello praefixa, ducesque
Astabant campo, decertabantque catervae
Amborum, pariter miseranda caede ruentes.

Venerat ab bellum Merlinus cum Pereduro,

Rex quoque Cumbrorum Rodarcus, saevus uterque.

Caedunt obstantes invisis ensibus hostes ;

Tresque ducis fratres, fratrem per bella secuti,

Usque rebellantes caedunt perimuntque phalanges :

Inde per infestas cum tali munere turmas

Acriter irruerant, subito cecidere perempti.

Hoc viso, Merline, doles tristesque per agmen

Commisces planctus, tali quoque voce remugis :
{Ergone sic potuit sors importuna nocere,

Ut mihi surriperet tantos talesque sodales,

Quos modo tot reges, tot regna remota timebant ?

O dubios hominum casus mortemque propinquam,

Quae penes est illos semper, stimuloque latenti

Percutit, et miseram pellit de corpore vitam !

O juvenile decus, quis nunc astabit in armis

Nunc mihi pone latus mecumque repellet euntes

In mea damna duces incumbentesque catervas?

Audaces juvenes, vobis audacia vestra
Eripuit dulces annos dulcemque juventam.
Qui modo per cuneos discurrebatis in armis

Obstantesque viros prosternebatis ubique,

Nunc pulsatis humum rubeoque cruore rubetis.})

Sic inter turmas lacrimis plangebat obortis

Deflebatque viros. Nec cessant proelia dira;

Concurrunt acies, sternuntur ab hostibus hostes,

Sanguis ubique fluit, plurimi moriuntur utrimque.

At tandem Britones, revocatis undique turmis,

Conveniunt pariter pariterque per arma ruentes

Invadunt Scotos, prosternunt, vulnera dantes;
Nec requieverunt, donec sua terga dederunt
Hostiles turmae per devia diffugientes.
Evocat bello socios Merlinus, et illis
Praecipit in varia fratres sepelire capella,
Deplangitque viros, nec cessat fundere fletus.
Pulveribus crines spargit, vestesque recidit,
Et prostratus humi nunc hac illacque volutat.
Solatur Peredurus eum, proceresque ducesque,
Nec vult solari nec verba precantia ferre.

Jam tribus emensis defleverat ille diebus

Respueratque cibos, tantus dolor usserat illum.

Inde novas furias, cum tot tantisque querelis
Aera complesset, cepit, furtimque recedit,

Et fugit ad silvas, nec vult fugiendo videri,

Ingrediturque nemus, gaudetque latere sub ornis,
Miraturque feras pascentes gramina saltus.
Nunc has insequitur, nunc cursu praeterit illas;
Utitur herbarum radicibus, utitur herbis,

Utitur arboreo fructu morisque rubeti.

Fit silvester homo, quasi silvis editus esset.
Inde per aestatem totam, nullique repertus,
Oblitusque sui cognatorumque suorum,

Delituit silvis obductus more ferino.

At, cum venit hiems, herbasque tulisset et omnes
Arboreos fructus, nec quo frueretur haberet,
Diffudit tales miseranda voce querelas:

{Caeli Christe deus, quid agam ? qua parte morari
Terrarum potero, cum nil quo vescar adesse
Inspicio, nec gramen humi, nec in arbore glandes?
Tres quater et juges septenae poma ferentes
Hic steterant mali: nunc non stant. Ergo quis illas,
Quis mihi surripuit? Quo devenere repente ?

Nunc illas video, nunc non. Sic fata repugnant,

Sic quoque recordant, cum dant prohibentque videre.
Deficiunt nunc poma mihi, nunc cetera quaeque.

Stat sine fronde nemus, sine fructu. Plector utroque,
Cum neque fronde tegi valeo, neque fructibus uti.
Singula bruma tulit pluviisque cadentibus auster.
Invenio si forte napes tellure sub ima,

Concurrunt avidaeque sues aprique voraces,

Eripiuntque napes mihi quas de cespite vello.
Tu, lupe care comes, nemorum qui devia mecum
Et saltus peragrare soles, vix praeteris arva:
Et te dura fames et me languere coegit.
Tu prior has silvas coluisti, te prior aetas
Protulit in canos, nec habes, nec scis quid in ore
Projicias. Quod miror ego, cum saltus abundet
Tot capreis aliisque feris, quas prendere posses.
Forsitan ipsa tibi tua detestanda senectus
Eripuit nervos cursumque negavit habendum.
Quod solum superest, comples ululatibus auras,
At resupinus humi consumptos dejicis artus.)
Haec inter frutices coriletaque densa canebat,
Cum sonus ad quemdam pervenit praetereuntem,
Qui direxit iter quo sermo loquentis in auras
Exierat, reperitque locum, reperitque loquentem.
Quo viso, Merlinus abit, sequiturque viator,
Nec detinere virum potuit sic diffugientem.
Inde viator iter repetit quo coeperat ire,
Propositumque tenet casu commotus euntis.
Ecce viatori venit obvius alter ab aula
Rodarchi, regis Cumbrorum, qui Ganiedam
Duxerat uxorem, formosa conjuge felix.
Merlini soror ista fuit casumque dolebat
Fratris, et ad silvas et ad arva remota clientes

Miserat, ut fratrem revocarent. Ex quibus unus

Obvius huic ibat, sed et hic sibi protinus ergo.
Convenere simul, commiscent mutua verba.

At qui missus erat Merlinum quaerere quaerit

Si vidisset eum silvis aut saltibus alter.

Ille virum talem se conspexisse fatetur

Inter dumosos saltus nemoris Calidonis,

Dumque loqui vellet secum secumque sedere,
Diffugisse virum celeri per robora cursu.

Haec ait. Alter abit, silvasque subintrat, et imas
Scrutatur valles, montesque quoque praeterit altos;
Quaerit ubique virum gradiens per opaca locorum.
Fons erat in summo cujusdam vertice montis
Undique praecinctus corulis densusque frutectis.
Illic Merlinus consederat: inde per omnes
Spectabat silvas cursusque jocosque ferarum.
Nuntius hunc scandit tacitoque per ardua gressu
Incedit, quaerendo virum. Tum denique fontem
Merlinumque videt super herbas pone sedentem
Dicentemque suas tali sermone querelas :

{O qui cuncta regis, quid est cur contigit ut non
Tempora sint eadem numeris distincta quaternis ?
Nunc ver jure suo flores frondesque ministrat ;
Dat fruges aestas; autumnus mitia poma;
Consequitur glacialis hiems et cetera quaeque
Devorat et vastat, pluviasque nivesque reportat :

Singula quaeque suis arcet laeditque procellis,

Nec permittit humum varios producere flores,
Aut quercus glandes, aut malos punica mala.
O utinam non esset hiems aut cana pruina,
Ver foret aut aestas, cuculusque canendo rediret,
Et philomena, pio quae tristia pectora cantu
Mitigat, et turtur conservans foedera casta,
Frondibus inque novis concordi voce volucres
Cantarent aliae, quae me modulando foverent,
Dum nova flore novo tellus spiraret odorem,
Gramine sub viridi, levi quoque murmure fontes
Diffluerent, juxtaque daret sub fronde columba
Somniferos gemitus irritaretque soporem !)
Nuntius audierat vatem, rupitque querelas
Cum modulis citharae, quam gesserat ultro,
Ut sic deciperet demulceretque furentem.
Ergo movens querulas digitis et in ordine cordas,
Talia pone latens dimissa voce canebat :
{O diros gemitus lugubris Guendoloenae !
O miseras lacrimas lacrimantis Guendoloenae !
Me miseret miserae morientis Guendoloenae !
Non erat in Waliis mulier formosior illa:
Vincebat candore deas foliumgque ligustri
Vernantesque rosas et olentia lilia prati;
Gloria vernalis sola radiabat in illa,
Sidereumque decus geminis gestabat ocellis

Insignesque comas auri fulgore nitentes.

Hoc totum periit, periit decor omnis in illa,

Et color, et facies, niveae quoque gloria carnis.
Non est quod fuerat, multis moeroribus acta.
Nescit enim quo dux abiit, vitane fruatur

An sit defunctus. Languet miserabilis inde
Totaque deperiit longo liquefacta dolore.
Collacrimatur ei paribus Ganieda querelis,
Amissumque dolet sine consolamine fratrem.
Haec fratrem flet, et illa virum; communiter ambae
Fletibus incumbunt et tristia tempora ducunt.
Non cibus ullus eis; nec sommus nocte vagantes
Sub virgulta fovet: tantus dolor ardet utramque.
Non secus indoluit Sidonia Dido, solutis
Classibus Aeneae, tunc cum properaret abire;
Cum non Demophoon per tempora pacta rediret,
Taliter ingemuit flevitque miserrima Phillis;
Briseis absentem sic deploravit Achillem.

Sic soror et conjux collamentantur et ardent,
Funditus internis cruciatibus usque dolendo.)

In fidibus querulis dicebat talia cantans
Nuntius et modulo vatis demulserat aures,
Mitior ut fieret congauderetque canenti.

Ocius assurgit vates, juvenemque jocosis
Affatur verbis, iterumque movere precatur
Cum digitis cordas elegosque sonare priores.

Admovet ille lyrae digitos, jussumque reformat

Carmen, item cogitque virum modulando furorem 205
Ponere paulatim, citharae dulcedine captum.

Fit memor ergo sui, recolitque quod esse solebat

Merlinus, furiasque suas miratur et odit.

Pristina mens rediit, rediit quoque sensus in illo,

Et gemit ad nomen, motus pietate, sororis 210
Uxorisque simul, mentis ratione recepta,

Conducique petit Rodarchi regis ad aulam.

Paruit alter ei, silvasque subinde relinquunt,

Et veniunt pariter laetantes regis in urbem.

Ergo fratre suo gaudet regina recepto, 215

Proque sui reditu fit conjux laeta mariti,

Oscula certatim geminans, et brachia circum

Colla viri flectunt, tanta pietate moventur.

Rex quoque, quo decuit, reducem suscepit honore ;

Totaque turba domus, proceres laetantur in urbe. 220
At postquam tantas hominum Merlinus adesse

Inspexit turmas nec eas perferre valeret,

Cepit enim furias, iterumque furore repletus

Ad nemus ire cupit, furtimque recedere quaerit.

Tunc praecepit eum posito custode teneri 225

Rodarchus citharaque suos mulcere furores,

Astabatque dolens, verbisque precantibus illum

Orabat ratione frui secumque manere,

Nec captare nemus, nec vivere more ferino

Velle sub arboribus, dum regia sceptra tenere

Posset et in populos jus exercere feroces.

Hinc promittit ei se plurima dona daturum,

Afferique jubet vestes, volucresque, canesque,

Quadrupedesque citos, aurum, gemmasque micantes,

Pocula quae sculpsit Guielandus in urbe Sigeni:

Singula praetendit vati Rodarchus et offert,

Et monet ut maneat secum silvasque relinquat.

Talia respondens spernebat munera vates:

{Ista duces habeant sua, quos confundit egestas,

Nec sunt contenti modico, sed maxima captant.

His nemus et patulas Calidonis praefero quercus,

Et montes celsos subtus virentia prata:

Illa mihi, non ista placent. Tu talia tecum,

Rex Rodarche, feras: meas me Calidonis habebit

Silva ferax nucibus, quam cunctis praefero rebus.)

Denique, cum nullo potuisset munere tristem

Rex retinere virum, forti vincire catena

Jussit, ne peteret nemorum deserta solutus.

Ergo, cum sensit circum se vincula vates,

Nec liber poterat silvas Calidonis adire,

Protinus indoluit, tristisque tacensque remansit,

Laetitiamque suis subtraxit vultibus omnem,

Ut non proferret verbum risumque moveret.
Interea visura ducem regina per aulam

Ibat et, ut decuit, rex applaudebat eunti,

Perque manum suscepit eam, jussitque sedere,
Et dabat amplexus, et ad oscula labra premebat;
Convertensque suos in eam per talia vultus,
Vidit in illius folium pendere capillis.

Ergo suos digitos admovit, et abstrahit illud,

Et projecit humi, laetusque jocatur amanti.
Flexit ad hoc oculos vates, risumque resolvit,
Astantesque viros fecit convertere vultus,

In se mirantes quoniam ridere negarat,

Rex quoque miratur percunctaturque furentem
Tam subito facti causas edicere risus,
Adjecitque suis donaria plurima verbis.

Ille tacet, differtque suos exponere risus;

At magis atque magis pretio precibusque movere
Instabat Rodarchus eum. Tum denique vates
Indignatus ei pro munere talia fatur:

{Munus avarus amat, cupidusque laborat habere :
Hi faciles animos flectunt quocumque jubentur
Munere corrupti. Quod habent non sufficit illis:
At mihi sufficiunt glandes Calidonis amoenae

Et nitidi fontes per olentia prata fluentes.
Munere non capior : sua munera tollat avarus;
Et nisi libertas detur repetamque virentes
Silvarum valles, risus aperire negabo.)

Ergo cum nullo potuisset munere vatem

Flectere Rodarchus nec cur risisset haberet,

Confestim sua vincla viro dissolvere jussit,
Datque potestatem nemorum deserta petendi,
Ut velit optatam risus expromere causam.
Tunc Merlinus ait gaudens, quia possit abire : 285
{Idcirco risi quoniam, Rodarche, fuisti
Facto culpandus simul et laudandus eodem,
Dum traheres folium modo, quod regina capillis
Nescia gestabat, fieresque fidelior illi
Quam fuit illa tibi, quando virgulta subivit, 290
Quo suus occurrit secumque coivit adulter ;
Dumgque supina foret, sparsis in crinibus haesit
Forte jacens folium, quod nescius eripuisti.)
Ergo super tali Rodarchus crimine tristis
Fit subito, vultumque suum divertit ab illa, 295
Damnabatque diem qua se conjunxerat illi.
Mota sed illa nihil vultu ridente pudorem
Celat et alloquitur tali sermone maritum :
{Cur tristaris, amans? Cur sic irasceris ab re,
Meque nec ex merito damnas, credisque furenti, 300
Qui ratione carens miscet mendacia veris ?
Multotiens qui credit ei fit stultior illo.
Excipe nunc igitur: ne sim decepta, probabo
Quod sit delirus, quod non sit vera locutus.)
Ut plures alii, fuerat puer unus in aula. 305
Hunc cum prospiceret, convolvit protinus artem

Ingeniosa novam, qua vult convincere fratrem.

Inde venire jubet puerum, fratremque precatur,
Qua moriturus erit, pueri praedicere mortem.
Ergo frater ei: {Soror o carissima, dixit,

Hic morietur homo de celsa rupe ruendo.)

Illa sub haec ridens puero praecepit abire

Et, quibus indutus fuerat, deponere vestes,

Et vestire novas, longosque recidere crines,
Sicque redire jubet, ut eis appareat alter.

Paruit ergo puer: rediit nam talis ad illos,
Qualis erat jussus mutata veste redire.

Mox iterum fratrem regina precatur et infit:
{Quae mors hujus erit narra dilectae sorori.)
Tunc Merlinus ait: {Puer hic, cum venerit aetas,
Mente vagans forti succumbet in arbore morti.)
Dixerat. Illa suum sic est affata maritum :
{Siccine te potuit falsus pervertere vates,

Ut crimen tantum me commisisse putares ?

At, si scire velis, qua sit ratione locutus

Hoc nunc de puero, censebis ficta fuisse

Quae de me di‘xit, dum silvas possit adire.

Absit ut hoc faciam! Castum servabo cubile,
Castaque semper ero, dum flabit spiritus in me.
Illum convici pueri de morte rogatum ;

Nunc quoque convincam ; tu sedulus arbiter esto.)
Haec ait et tacite puerum secedere jussit,

Vesteque feminea vestiri, sicque redire.

Mox puer abscessit, jussumque perinde peregit,

Et sub feminea rediit quasi femina veste,

Et stetit ante virum, cul sic regina jocando :

{Eia, frater, ait: dic mortem virginis hujus.)

—{Haec virgo, necne dixit, morietur in amne.)

Frater ei movitque sua ratione cachinnum

Regi Rodarcho, quoniam, de morte rogatus

Unius pueri, tres dixerat esse futuras.

Ergo putabat eum de conjuge falsa locutum,

Nec credebat ei, sed contristatur et odit,

Quod sibi crediderat, quod condemnarat amantem.

Id regina videns veniam dat, et oscula jungit,

Et blanditur ei, laetum quoque reddidit illum.
Cogitat interea silvas Merlinus adire,

Egressusque domum portas aperire jubebat ;

Sed soror obstabat lacrimisque rogabat abortis

Ut secum remaneret adhuc tollatque furorem.

Improbus ille suis non vult desistere coeptis,

Sed perstat reserare fores, et abire laborat,

Et fremit, et pugnat, famulosque fremendo coartat.

Denique, cum nullus posset retinere volentem

Ire virum, jussit citius regina venire

Ejus ad abcessum absentem Guendoloenam.

Illa venit supplexque virum remanere precatur.

Spernit at ille preces, nec vult remanere, necillam,

Sicut erat solitus, gaudenti cernere vultu.

Illa dolet, fletuque fluit, laniatque capillos, 360
Et secat ungue genas, et humi moriendo volutat.

Id regina videns affatur taliter illum :

{Haec tua, quae moritur sic pro te, Guendoloena

Quid faciet ? Dabiturne viro? Viduamve manere

Praecipis aut tecum, quocumque recesseris, ire? 365
Ibit enim tecumque nemus nemorisque virentes

Laeta colet saltus, dum te potiatur amante.)

Vocibus his igitur respondit talia vates:

{Nolo, soror, pecudem, patulo quae fontis hiatu

Diffundit latices, ut Virginis urna sub aestus; 370
Nec curam mutabo meam velut Orpheus olim,

Quando suos calathos pueris commisit habendos,

Eurydice stygias postquam transnavit arenas :

Mundus ab alterutro Veneris sine labe manebo.

Huic igitur detur nubendi justa facultas, 375
Arbitrioque suo, quem gestit ducere, ducat.

Praecaveat tamen ipse sibi qui duxerit illam,

Obvius ut nunquam mihi sit nec cominus astet,

Sed se divertat, ne, si mihi congrediendi

Copia praestatur, vibratum sentiat ensem ; 380
Cumque dies aderit sollemni lege jugali

Diversaeque dapes convivis distribuentur,

Ipsemet interero, donis munitus honestis,

Ditaboque datam profuse Guendoloenam.)

Dixerat, atque vale gradiens subjunxit utrique, 385

Et petiit silvas, nullo prohibente, cupitas.
Guendoloena manet spectans in limine tristis,

Et regina simul, casuque moventur amici,
Miranturque nimis rerum secreta furentem

Nosse virum, veneremque suae scivisse sororis ;
Mentitumque tamen pueri de morte putabant,
Quam dixit ternam, cum dicere debuit unam :
Inde diu sua visa fuit vox vana per annos,
Donec ad aetatem venit puer ille virilem.

Tum cunctis patefacta fuit multisque probata :
Nam, dum venatum canibus comitantibus iret,
Aspexit cervum nemoris sub fronde latentem,
Dissolvitque canes, qui cervo devia viso
Transcendunt complentque suis latratibus auras;
Ipsemet urget equum calcaribus, insequiturque
Nunc cornu, nunc ore monens, operisque ministros
Increpat, atque jubet cursu citiore venire.

Mons ibi celsus erat, circumdatus undique saxis,
Juxta quem fluvius subtus per plana fluebat.
Hunc fera transcendit, fugiens dum venit in amnem,
Exegitque suas solito de more latebras.

Instigat juvenis, montem quoque tramite recto
Praeterit, et cervum per saxa jacentia quaerit.
Contigit interea, dum duceret impetus, ipsum
Labi quadrupedem celsa de rupe, virumque

Forte per abruptum montis cecidisse sub amnem,

Ut tamen haereret pes ejus in arbore quadam

Et submersa forent sub flumine cetera membra :

Sicque ruit, mersusque fuit, lignoque pependit,

Et fecit vatem per terna pericula verum.

Qui nemus ingressus fuerat rituque ferino
Vivebat, patiens concretae frigoris aquae,
Sub nive, sub pluvia, sub iniquo flamine venti;
Idque placebat ei, potius quam jura per urbes
Exercere suas gentesque domare feroces.
Interea, ducente viro labentibus annis
Cum grege silvestri talem per tempora vitam,
Guendoloena datur nubendi lege marito.
Nox erat, et nitidae radiabant cornua lunae,
Cunctaque convexi splendebant lumina caeli;
Purior aer erat solito: nam frigidus atrox
Expulerat nubes boreas caelumque serenum
Reddiderat, sicco detergens nubila flatu.
Sidereum cursum vates spectabat ab alto

Monte, loquens tacite sub divo, talia dicens:

{Quid sibi vult radius Martis? Regemne peremptum

Portendit noviter rutilans, aliumque futurum ?
Sic equidem video: nam Constantinus obivit,
Ipsiusque nepos scelerata sorte Conanus

Per patrui jugulum sumpto diademate rex est.

At tu, summa Venus, quae certo limine labens

415

420

425

430

435



T V= FT - =mvwATAALY—-RAE] ER)

L LBORRY L H Z2—EDORIZF | -#r Y,
HOMDEFITDOKIZBR SN DR L 2 - 72,
P UTHIZED, KicBEN, RZELTHY,
FEBOELEZZHOMMIT L - TRLEDE o 12,

FEBEITRIOTAY, 5 THREKC,
BABZ > cKOB LS CHA RS,
TP, M, MALSRETERRADOTTHEL T,
O ULAREY, BEOHE 2k 2fThw
HEBELRUTLZBRES I LIV IRICA > T RDI,
—J7, B IMEIOMI DX ) REEE

T o LHEOBA B EICHE > TR DI,

Z7Y v ¥er=—FR3ERCHETI LI,
BThHol, AOFMIZH» 5 HEE,
RT3 520 (T 2% b,
ERUZODIZ IR BATORE, TRHELVES Y
BRELIGREBECHL, BOLBRTER2H- T,
—RKBAFE - 2B LT 5 TH 12,
FEBEIREOHE2IUORADL
Bk A5, ) —ABPICEEDT TE LI

[0 KEOM S (312 B0k T 5 0h, EHTEI,
MOBRELROA T LR I DRERHRLMITRT DD,

®
BEPICRBZD L SICR?, EBEavAZ VT 4 —XARHE,

®
LRZDBIIHicbar—R AR bNIERGIcLY
HXEPRELCERE#»EB, Lz 3,
UL, i BEEOTCEE > BeHEARLNL

37



38 CeZ Y= AV RyRA ALY -XAE] GR)
Infra zodiacum solem comitaris euntem,
Quid tibi cum radio, qui duplex aethera fidit?
Discidiumne mei sectus portendit amoris ?
Talis enim radius divisos signat amores.
Forsitan absentem me Guendoloena reliquit
Alteriusque viri gaudens complexibus haeret.
Sic igitur vincor, sic alter fungitur illa;
Sic mea jura mihi, dum demoror, eripiuntur ;
Sic equidem : nam segnis amans superatur ab illo
Qui non est segnis nec abest, sed cominus instat.
At non invideo : nubat nunc omine dextro
Utaturque novo, me permittente, marito;
Crastina cumque dies illuxerit, ibo feramque
Mecum munus ei promissum quando recessi.)
Dixerat, et silvas et saltus circuit omnes,
Cervorumque greges agmen collegit in unum,
Et damas capreasque simul, cervoque resedit,
Et, veniente die, compellens agmina prae se,
Festinans vadit quo nubit Guendoloena.
Postquam venit eo, patienter stare coegit
Cervos ante fores, proclamans: {Guendoloena,
Guendoloena, veni: te talia munera spectant.)
Ocius ergo venit subridens Guendoloena,
Gestarique virum cervo miratur, et illum
Sic parere viro, tantum quoque posse ferarum

Uniri numerum, quas prae se solus agebat,

Sicut pastor oves, quas ducere suevit ad herbas.

Stabat ab excelsa sponsus spectando fenestra,
In solio mirans equitem, risumque movebat.
Ast, ubi vidit eum vates animoque quis esset
Calluit, extemplo divulsit cornua cervo,

Quo gestabatur, vibrataque jecit in illum,

Et caput illius penitus contrivit, eumque

Reddidit exanimem, vitamque fugavit in auras.

Ocius inde suum talorum verbere cervum
Diffugiens egit, silvasque redire paravit.
Egrediuntur ad haec ex omni parte clientes,
Et celeri cursu vatem per rura sequuntur.

Ille quidem velox sic praecurrebat, ut isset

Ad nemus intactus, nisi praevius amnis obesset.

Nam, dum torrentem fera prosiliendo mearet,
Elapsus rapida cecidit Merlinus in unda.

Circueunt ripas famuli, capiuntque natantem,

Adducuntque domum, vinctumque dedere sorori.

Captus item vates fit tristis, et optat abire
Ad silvas, pugnatque suos dissolvere nexus,
Et ridere negat, potumque cibumque refutat,
Tristitiaque sua tristem facit esse sororem.
Ergo videns illum Rodarchus pellere cunctam
Laetitiam nec velle dapes libare paratas,

Educi praecepit eum miseratus in urbem

Per fora, per populos, ut laetior esset eundo
Resque videndo novas, quae vendebantur ibidem.
Ergo vir eductus, dum progrederetur ab aula,
Inspicit ante fores famulum sub paupere cultu,
Qui servabat eas, poscentem praetereuntes

Ore tremente viros ad vestes munus emendas;
Mox stetit et risit vates miratus egentem.
Illinc progressus nova calciamenta tenentem
Spectabat juvenem commercantemque tacones :
Tunc iterum risit renuitque diutius ire

Per fora, spectandus populis quos inspiciebat ;
At nemus optabat, quod crebro respiciebat,
Quo nitebatur vetitos divertere gressus.

Inde domum famuli redeunt, ipsumque cachinnum
Bis movisse ferunt, silvas quoque velle redire.
Ocius ergo volens Rodarchus scire quid esset
Quod portendisset risu, dissolvere nexus

Ilico jussit, ei concedens posse reverti

Ad solitas silvas, si risus exposuisset.

Laetior assistens respondit talia vates:
{Janitor ante fores tenui sub veste sedebat

Et velut esset inops rogitabat praetereuntes,
Ut largirentur sibi quo vestes emerentur :
Ipsemet interea subter se denariorum
Occultos cumulos occultus dives habebat.

Illud ergo risi: tu terram verte sub ipso,

Nummos invenies servatos tempore longo.

Illinc ulterius versus fora ductus ementem 515
Calciamenta virum vidi pariterque tacones,

Ut, postquam dissuta forent usuque forata,

Illa resartiret primosque pararet ad usus.

Illud item risi, quoniam nec calciamentis

Nec superadditis miser ille taconibus uti 520
Postmodo compos erit, quia jam submersus in undis

Fluctuat ad ripas. Tu, vade videre: videbis.)

Dicta probare viri cupiens, Rodarchus ad amnem

Circumquaque suos jubet ocius ire clientes,

Ut, si forte virum per proxima littora talem 525
Demersum videant, festina voce renarrent.

Jussa ducis peragunt: nam fluvia circumeuntes

Submersum juvenem squalentes inter arenas

Inveniunt, redeuntque domum, regique renarrant.

At rex interea, forium custode remoto, 530
Suffodit et vertit terram, reperitque sub ipsa

Thesaurum positum, vatemque jocosus adorat.

His igitur gestis, vates properabat abire
Ad solitas silvas, populos exosus in urbe.
Praecipiebat ei secum regina manere 535
Optatumque nemus postponere, donec abirent
Quae tunc instabant candentis frigora brumae

Atque rediret item teneris cum fructibus aestas,

Unde frui posset, dum tempora sole calerent.

Ille repugnabat, verbis et talibus illam 540
Alloquitur, cupiens secedere, frigore spreto:

{O dilecta soror, quid me retinere laboras?

Non me bruma suis poterit terrere procellis,

Non gelidus boreas, cum flatu saevit iniquo

Balantumque greges subita cum grandine laedit, 545
Non, cum turbat aquas diffusis imbribus, auster,

Quin nemorum deserta petam saltusque virentes.

Contentus modico potero perferre pruinam :

Illic arboreis sub frondibus inter olentes

Herbarum flores aestate jacere juvabit. 550
Ne tamen esca mihi brumali tempore desit,

In silvis compone domos, adhibeque clientes,

Obsequiumque mihi facient, escasque parabunt,

Cum tellus gramen fructumque negaverit arbor.

Ante domos alias unam compone remotam, 555
Cui sex dena decem dabis ostia totque fenestras,

Per quas ignivomum videam cum Venere Phoebum,
Inspiciamque polo labentia sidera noctu,

Quae me de populo regni ventura docebunt.

Totque notatores, quae dicam scribere docti, 560
Assint et studeant carmen mandare tabellis.

Tu quoque saepe veni, soror o dilecta, meamque

Tunc poteris relevare famem potuque ciboque.)

Dixit, et ad silvas festinis gressibus ivit.

Paruit ergo soror ; nam jussam condidit aulam 565
Atque domos alias et quicquid jusserat illi.
Ille quidem, dum poma manent Phoebusque per alta
Altius ascendit, gaudet sub fronde manere
Ac peragrare nemus, zephiris mulcentibus ornos.
Cumaque veniret hiems rigidis hirsuta procellis, 570
Quae nemus et terras fructu spoliabat ab omni,
Deficeretque sibi pluviis instantibus esca,
Tristis et esuriens dictam veniebat ad aulam:
Illic multotiens aderat regina dapesque
Et potum pariter fratri gavisa ferebat, 575
Qui, postquam variis sese recreaverat escis,
Mox assurgebat complaudebatque sorori.
Deinde domum peragrans ad sidera respiciebat,
Talia dum caneret, quae tunc ventura sciebat :
{O rabiem Britonum, quos copia divitiarum 580
Usque superveniens ultra quam debeat effert!
Nolunt pace frui; stimulis agitantur herinis;
Civiles acies cognataque proelia miscent ;
Ecclesias Domini patiuntur habere ruinam,
Pontificesque sacros ad regna remota repellunt; 585
Cornubiensis apri conturbant quaeque nepotes ;
Insidias sibimet ponentes ense nefando
Interimunt sese, nec regno jure potiri
Expectare volunt, regni diademate rapto.

Illic quartus erit, crudelior asperiorque. 590

Hinc Lupus aequoreus debellans vincet et ultra
Sabrinam victum per barbara regna fugabit.
Idem Kaerkeri circumdabit obsidione
Passeribusque domos et moenia trudet ad imum.
Classe petet Gallos, sed telo regis obibit. 595
Rodarchus moritur, postquam discordia longa
Scotos et Cumbros per longum tempus habebit,
Donec crescenti tribuatur Cumbria genti.
Cambri Gewissos, post illos Cornubienses
Afficient bello, nec eos lex ulla domabit. 600
Kambria gaudebit suffuso sanguine semper :
Gens inimica Deo, quid gaudes sanguine fuso ?
Kambria compellet fratres committere pugnas
Et damnare suos scelerata morte nepotes.
Scotorum cunei trans Humbrum saepius ibunt 605
Obstantesque viros periment pietate remota;
Non impune tamen: nam caeus ductor obibit;
Nomen habebit equi qui fiet saevus in illo,
Finibus ex nostris heres expulsus abibit.
Scote, reconde tuos, quos nudas, ocius enses : 610
Vis tibi dispar erit nostra cum gente feroci.
Corruet urbs Acelud, nec eam reparabit in aevum
Rex aliquis, donec subdatur Scottus duello.
Urbs Sigeni et turres et magna palatia plangunt
Diruta, donec eant ad pristina praedia Cambri. 615

Kaerperis in portu sua moenia rupta videbit,

Donec eam locuples cum vulpis dente reformet.

Urbs Loel spoliata suo pastore vacabit,

Donec reddat ei cambutam virga Leonis.

Urbs Rutupi portus in littora strata jacebit;
Restaurabit eam galeata nave Rutenus.

Moenia Meneviae reparabit quintus ab illo,

Per quem palla sibi reddetur dempta per annos;
Inque tuo, Sabrina, sinu cadet Urbs Legionum
Amittetque suos cives per tempora longa:

Hos sibi reddet item, cum venerit ursus in agno.

Saxonici reges expulsis civibus urbes,

Rura, domosque simul per tempora longa tenebunt.
Ex his gestabunt ter tres diadema dracones;
Ducenti monachi perimentur in urbe Leyri

Et, duce depulso, vacuabit moenia Saxo.

Qui prior ex Anglis erit in diademate Bruti
Restaurabit item vacuatam caedibus urbem.

Gens fera per patriam prohibebit chrisma sacrare
Inque Dei domibus ponet simulacra deorum.
Postmodo Roma Deum reddet, mediante cuculla,
Rorabitque domos sacro sacer imbre sacerdos,
Quas renovabit item pastoribus intro locatis.
Legis divinae servabunt jussa subinde,

Plures ex illis et caelo jure fruentur.
Id violabit item gens impia plena veneno

Miscebitque simul violenter fasque nefasque ;

Vendet in extremos fines trans aequora natos
Cognatosque iramque Tonantis inibit,
O scelus infandum ! Quem Conditor orbis honore
Caeli dignatus cum libertate creavit,
Illum more bovis vendi ducique ligatum!
Cessabis, miserande Deo, qui proditor olim
In dominum fueras, cum primum regna subisti.
Classe supervenient Daci, populoque subacto
Regnabunt breviter, propulsatique redibunt.
His duo jura dabunt, quos laedet acumine caudae
Foederis oblitus pro sceptri stemate serpens.
Indeque Neustrenses ligno trans aequora vecti,
Vultus ante suos et vultus retro ferentes,
Ferratis tunicis et acutis ensibus Anglos
Acriter invadent, periment, campoque fruentur.
Plurima regna sibi submittent atque domabunt
Externas gentes per tempora, donec Erinus
Cirumquaque volans virus diffundet in ipsos.
Tum pax atque fides et virtus omnis abibit,
Undique per patrias committent proelia cives,
Virque virum prodet; non invenietur amicus;
Conjuge despecta, meretrices sponsus adibit
Sponsaque, cui cupiet, despecto conjuge, nubet.
Non honor ecclesiis servabitur, ordo peribit ;
Pontifices tunc arma ferent, tunc castra sequentur,

In tellure sacra tunc et moenia ponent,

Militibusque dabunt quod deberetur egenis;

Divitiis rapti mundano tramite current, 670

Eripientque Deo quod sacra tyara vetabit,
Tres diadema ferent, post quos favor ille novorum

Quartus erit sceptris, pietas cui laeva nocebit,

Donec sit genitore suo vestitus, ut apri

Dentibus accinctus galeati transeat umbram. 675
Quatuor ungentur vice, versa summa petentes

Et duo succedent, qui sic diadema rotabunt,

Ut moveant Gallos in se fera bella movere.
Sextus Hibernenses et eorum moenia vertet:

Qui pius et prudens populos renovabit et urbes. 680
Haec Vortigerno cecini prolixius olim

Exponendo duum sibi mystica bella draconum,

In ripa stagni quando consedimus hausti.

At tu, vade domum morientem visere regem,

O dilecta soror, Thelgesinoque venire 685

Praecipe : namque loqui desidero plurima secum.

Venit enim noviter de partibus Armoricanis,

Dulcia quo didicit sapientis dogmata Gildae.)

It Ganieda domum, Thelgesinumque reversum,
Defunctumque ducem reperit, tristesque clientes. 690
Ergo fluens lacrimis, collabitur inter amicos,
Et laniat crines, et profert talia dicens:

{Funera Rodarchi, mulieres, plangite mecum,

Ac deflete virum, qualem non protulit orbis
Hactenus in nostro, quantum discernimus, aevo.
Pacis amator erat; populo nam jura feroci

Sic dabat, ut nulli jus inferretur ab ullo.
Tractabat sanctum justo moderamine clerum,
Jure regi populo summos humilesque sinebat.
Largus erat, nam multa dabat: vix quid retinebat.
Omnibus omnis erat faciens quodcumque decebat.
Flos equitum, regumque decor, regnique columna,
Heu mihi! qui fueras, inopinis vermibus esca
Nunc datus es corpusque tuum putrescit in urna.
Siccine cubile tibi post serica pulchra paratur ?
Siccine sub gelido caro candida, regia membra

Condentur saxo, nec eris nisi pulvis et ossa?

Sic equidem : nam sors hominum miseranda per aevum

Ducitur, ut nequeant ad pristina jura reduci.
Ergo nihil prodest pereuntis gloria mundi,
Quae fugit atque redit, fallit laeditque potentes.
Melle suo delinit apes quod postmodo pungit:
Sic, quos demulsit, divertens gloria mundi

Fallit et ingratae collidit verbere caudae.

Fit breve quod praestat; quod habet durabile non est;

More fluentis aquae transit quodcumque ministrat.
Quid rosa si rutilet, si candida lilia vernent,
Si sit pulcher homo, vel equus, vel cetera plura?

Ista Creatori, non mundo sunt referenda.

Felices igitur qui perstant corde piato,
Obsequiumque Deo faciunt, mundumque relinquunt!
Illis perpetuo fungi concedet honore
Qui sine fine regit Christus, qui cuncta creavit.
Vos igitur, proceres, vos, moenia celsa laresque,
Vos, nati dulces, mundanaque cuncta relinquo,
Et cum fratre meo silvas habitabo, Deumque
Laeta mente colam nigri cum tegmine pepli.)
Haec ait, atque suo persolvit justa marito,
Signavitque suam cum tali carmine tumbam :
{Rodarchus largus, quo largior alter in orbe

Non erat, hic modica magnus requiescit in urna.)

